
 1․ ՀՀ արտաքին գործերի նախարարություն

	 03.04.2023թ․

	
	№ 1111/52046-21

	
1․Համաձայնագրի կնքմամբ ենթադրվում է տվյալ ոլորտում Կողմերի փոխգործակցության հստակ կարգի ձևավորում, որը սահմանում է հարկադիր վտարման ենթակա անձանց ծագման պետություններ վերադարձի նպատակով Կողմերի միջև հայցերի փոխանցման ընթացակարգը, դրանց կազմման չափանիշներն ու դիտարկման ժամկետները:
Համաձայնագրի նախագծում ամրագրված է նաև անձնական տվյալների պաշտպանության դրույթ, որի համաձայն հարկադիր վտարման ենթակա անձանց անձնական տվյալներն առանց վերջիններիս համաձայնության կարող են օգտագործվել բացառապես Համաձայնագրում ամրագրված նպատակներով և ենթակա են պաշտպանության և մշակման՝ ըստ անձնական տվյալների պաշտպանության բնագավառում Համաձայնագրի մասնակից պետությունների ազգային օրենսդրության, ինչպես նաև նրանց կողմից կնքված համապատասխան միջազգային պայմանագրերի:

2․ ՀՀ օրենսդրությունը չի նախատեսում միջազգային պայմանագրերի ժամանակավոր կիրառման հնարավորություն. «Միջազգային պայմանագրերի մասին» ՀՀ օրենքի 17-րդ հոդվածի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում վավերացման կամ հաստատման ընթացակարգերի ավարտից հետո: Ուստի նպատակահարմար է Համաձայնագիրը ստորագրելիս հանդես գալ Համաձայնագրի 10-րդ հոդվածի վերաբերյալ վերապահումով (տեքստը կցվում է):

Համաձայնագրի ստորագրումը նպատակահարմար է։

	
Ընդունվել է ՀՀ արտաքին գործերի նախարարության առաջարկը՝ ստորագրել վերապահումով

	
2․ ՀՀ   ազգային անվտանգության ծառայություն
	 11․05․2023 թ․

	
	№ 11/715

	
Համաձայնագրի ստորագրման կապակցությամբ առարկություններ չկան։
Դիտողություններ և առաջարկություններ չկան։

	
Ընդունվել է ի գիտություն

	
3․ ՀՀ արդարադատության նախարարություն
 
	 11.05.2023 թ.


	
	№  /14.2/23465-2023


	1․ Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր։
2. Նախագծի 3-րդ և 5-րդ հոդվածները նախատեսում են անձնական տվյալների փոխանցում, ուստի Նախագիծը ենթակա է վավերացման, իսկ ֆինանսական կամ գույքային պարտավորություններ նախատեսելու դեպքում ևս Նախագիծը ենթակա կլինի վավերացման։
	
Ընդունվել է ի գիտություն 




	
3․1 Անձնական տվյալների պաշտպանության գործակալություն


	Համաձայնագրի 3-րդ և 5-րդ հոդվածները նախատեսում են ԱՊՀ մասնակից պետություների իրավասու մարմինների ընդունող պետության միգրացիոն մարմնի և ծագման պետության ներկայացուցչության միջև հարկադիր վտարման ենթակա անձի անձնական տվյալների լուսանկար, կենսագրություն և այլն փոխանցում։ «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով նախատեսված պահանջից, այն է՝ ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Համաձայնագիրը ենթակա է վավերացման
	Ընդունվել է ի գիտություն 


	
4․ ՀՀ ֆինանսների նախարարություն

	 15․05․2023 թ․ 


	
	№  01/5-1/9206-2023

	«ԱՊՀ մասնակից պետությունների՝ հարկադիր վտարման ենթակա անձանց վերադարձի վկայականների փաստաթղթավորման հարցերով փոխգործակցության մասին» համաձայնագրի նախագծում (այսուհետ՝ Նախագիծ) առկա է դրույթ, որը կարող է ՀՀ պետական բյուջեից լրացուցիչ միջոցների տրամադրման անհրաժեշտություն առաջացնել (մասնավորապես՝ Նախագծի 7-րդ հոդված):
Միաժամանակ Նախագծում եկամուտների նվազեցում նախատեսող դրույթներ առկա չեն:
	
Ընդունվել է ի գիտություն

	
5․ ՀՀ տարածքային կառավարման և ենթակառուցվածքների նախարարություն,
ՀՀ պետական գույքի կառավարման կոմիտե

	 10․05․2023թ․

	
	№  ԳՍ/27․1/13419-2023

	 «ԱՊՀ մասնակից պետությունների՝ հարկադիր վտարման ենթակա անձանց վերադարձի վկայականների փաստաթղթավորման հարցերով փոխգործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	
Ընդունվել է ի գիտություն



